
Numri i lëndës: 2021:204684 

Datë: 21.01.2022 

Numri i dokumentit:     02632831 

                                              PPP.nr.07/21 

 

GJYKATA THEMELORE NË FERIZAJ-Dega në Kaçanik, si gjykatë përmbarimore e 

shkallës së parë, gjyqtari Burhan Berisha, duke vendosur në çështjen përmbarimore të kreditorit “...” 

Sh.p.k  Rr.”...” nga Ferizaj, kundër debitorit “...” Sh.p.k nga fsh.... - Komuna  Kaçanik, me përfaqësues 

E. D., e  duke vendosur lidhur me prapsimin e debitorit, më dt.21.01.2022 morri këtë: 

 

 

A  K T  V  E N D I M 

 

 

I. REFUZOHET, në tërësi si i pabazuar Prapësimi i debitorit, “...” Sh.p.k Fsh...- Komuna 

Kaçanik, i ushtruar më dt.25.01.2021, kundër Urdhërit Përmbarues me P.nr.03/2021 i dt. 05.01.2021.  

 

II. DETYROHET, debitori që ta bëjë ekzekutimin e propozimit Urdhërit Përmbarimor  

P.nr.03/2021 i dt. 05.01.2021, lëshuar nga përmbaruesi privat B. H. A., si dhe të  paguaj  shpenzimet e 

procedurës  të cilat do të llogariten nga ana e organit përmabrues, kjo pagesë do të bëhet në afat prej 7 

ditësh nga dita e pranimit në dorëzim të këtij aktvendimi. 

  

    

A r s y e t i m 

 

 

 Kreditorit “...” Sh.p.k  Rr.”...” nga Ferizaj me datën 05.01.2021, ka ushtruar propozim për 

përmbarim te përmbaruesi privat  B. H.A. me seli në Ferizaj, kundër debitorit “...” Sh.p.k nga fsh... - 

Komuna  Kaçanik, ka kërkuar që të lëshohet Urdhër dhe të lejohet përmbarimi sipas propozimit dhe të 

deyrohet debitori që në afat prej 7 ditësh, kreditorit të ja paguaj shumën e të hollave në vlerë prej 

7.273.54€ si dhe shpenzimet e procedurës përmbarimore. E tëra kjo përmes  bllokimit te llogarive në 

cilëndo bankë qofshin ato të debitorit, si dhe regjistrimin, vlerësimin, sekuestrimin dhe shitjen e 

sendeve të luajtshme të debitorit deri në pagesën e borxhit, si dhe shpenzimet e procedurës 

përmbarimore. 

 Përmbaruesi Privat më dt.05.01.2021, ka lejuar përmbarimin ndaj debitorit “...” Sh.p.k nga 

fsh... - Komuna Kaçanik, ndërsa me nga një kopje të propozimit është njoftuar debitori i cili në afatin e 

paraparë  ligjorë ka paraqitur Prapësim. 

 

Debitori me prapësim i ka propozuar gjykatës, që prapsimi të aprovohet si i bazuar dhe të 

anulohet urdhëri i përmbarusesit privat nr. P.nr.03/2021 i dt. 05.01.2021, duke u thirrur në disa arsye siq 

janë: borgji të cilin e kërkon kreditori nuk është i përmbarueshëm, dokumenti i paraqitur në procedurë 

përmbarimore nuk është dokument përmbarues, poashtu ka theksuar se dokumenti përmbarues nuk e ka 

klauzolën e përmbarueshmëris si dhe ka theksuar se faktura që ësjtë paraqitur si dokument 

përmbarues nuk e përmban afatin e kryerjes së obligimit. 

  

Ndaj këtij prapsimi kreditori ka paraqitur përgjigjen në prapsim  ku ndër të tjera ka theksuar se 

urdhëri përmbarimorë i përmbaruesit privat është caktuar në bazë të dokumentit të besueshëm-faturës, 

gjithashtu ka theksuar se faktura përmban afatin për pages prej 15 ditësh dhe se kjo fakturë është në 

përputhje me nenin 29 par.1.3 i LPP-së, gjithashtu i ka propozuar gjykatës që të mos mbajë seancë për 

shkak se gjykata ka tagër që të vendos në lidhje me ligjshmërin e urdhërit përmbarues. 

 

Gjykata  e analizoi prapësimin e debitorit  si dhe  shkresat e tjera të lëndës dhe gjeti se prapsimi 

i debitorit është i pa bazuar dhe të njëjtin e refuzoi si të pa bazuar,  sepse  pretendimet ankimore të 

debitorit të paraqitura si më lart jo vetëm që nuk kishin mbështetje provuese, por të njëjtat ishin të pa 

justifikueshme në aspektin ligjor. 

 

Faktet e paraqitura nga ana e debitorit siq janë: se dokumenti- fatura nuk përbën dokument 

përmbarimor sipas nenit 29 par.1.3 dhe lidhur me nenin 21 të LPP-së janë të paqëndrueshme pasi në 

bazë të provës-faturës të paraqitur në shkresat e lëndës, gjykata konstaton se fatura me numër ... e 

dt.30.09.2019 dhe fatura me numër ... e dt:20.12.2019 i përmban të gjitha elementet e dokumentit 

përmbarues të parapara me nenin 29 par.1.3 të LPP-së sepse këto dokumente përmbajnë përshkrimin e 

saktë të mallit sipas sasis, njësis dhe çmimit të veqant për çdo njësi si dhe çmimit të tërsishëm të çdo 

fature rrespektive, nënshkrimin dhe vulën e kreditorit si dhe subjektet e detyrimeve të përcaktuara 

konformë dispozitave ligjore, andaj si i tillë është i pranueshëm për gjykatën si dokument i rregullt 

përmbarimorë. 

 

Kundërshtimin e paraqitur nga ana e debitorit në lidhje me afatin e paraparë për pages 

gjykata e refuzoj dhe nuk  e morri për bazë sepse në të dy faturat mbi të cilat është mbështetur 

propozimi për përmbarim përmban afatin e pagesës vullnetare e cila klauzol është e shënuar afër 

vulës së kompanis kreditore, dhe nënshkrimit të pranuesit të faturës, prandaj gjykata vërtetoi se 

pretendimi i palës debitore është i pa qëndrueshëm dhe i pa bazuar. 

 

 

 Duke marrë për bazë gjendjen faktike gjykata rrjedhimisht konstaton se debitori nuk ka 

paraqitur asnjë nga  shkaqet  e parapara me nenin 71 nga pika1.1 e deri tek pika1.12 të LPP-së, andaj 

gjykata  duke i pasur për bazë të gjitha këto  fakte  të konstatuara  vendosi si në dispozitiv të këtij 

aktvendimi. 

  

Gjykata mbi bazën e provave të cilat gjindëshin në shkresat e lëndës dhe në rrespektim të 

parimit të ekonomizimit të procedurës konstatoi se në rastin konkret nuk kishte nevojë të mbaj seancë 

dëgjimore sepse të gjitha faktet ishin të provuara me  anë të provave dhe nuk gjeti arsye për thirrjen e 

një seance. 

 

Gjykata e detyroi debitorin që kreditorit të i’a paguaj shpenzimet e  procedurës përmbarimore 

të cilat në mënyr të detajuar do të llogaritën nga ana e organit përmbarues, konform nenit 13. par.4 

të LPP-së. 

 

 

   GJYKATA THEMELORE NË FERIZAJ 

Dega në Kaçanik 

                                                    PPP.nr.07/21 prej dt.21.01.2022 

   

                                                                                                       

Gjyqtari: 

                                                                                          Burhan Berisha  

 

 

 

 

 

 

 

 

KËSHILLA JURIDIKE: Kundër këtij aktvendimi  është e lejuar ankesa në afat prej 7 ditësh ,nga dita e 

pranimit, ankesa i parashtrohet  Gjykatës së Apelit në Prishtinë përmes kësaj gjykate. 

 


